КОМИ РЕСПУБЛИКАЛӦН ОЛАНПАС

Коми Республикаса Ӧтйӧза палата котыртӧм йылысь 
да сылӧн удж йылысь

Примитӧма Коми Республикаса
Каналан Сӧветӧн                                                2017 вося урасьӧм тӧлысь 16 лунӧ

1 статья. Панас
1. Коми Республикаса Ӧтйӧза палата (водзӧ – Ӧтйӧза палата) кутӧ йитӧдъяс Коми Республика мутасын олысь Россия Федерацияса гражданалысь (водзӧ —  граждана) да Коми Республика мутасын уджалысь некоммерческӧй организацияяслысь, кодъясӧс лӧсьӧдӧма профессиональнӧй да социальнӧй группаяслысь инӧдъяс да оланпас серти интересъяс петкӧдлӧм да дорйӧм вылӧ (водзӧ — некоммерческӧй организацияяс) федеральнӧй олӧмӧ пӧртысь власьт органъяслӧн мутас органъяскӧд, Коми Республикаса канму власьт органъяскӧд да Коми Республикаын меставывса асвеськӧдлан органъяскӧд (водзӧ — меставывса асвеськӧдлан органъяс) сы могысь, медым канму политика лӧсьӧдігӧн да збыльмӧдігӧн кутны тӧд вылын гражданалысь коланлунсӧ да интересъяссӧ, дорйыны гражданалысь инӧдъяс да вӧля, некоммерческӧй организацияяслысь инӧдъяс да оланпас серти интересъяс, медым нуӧдны ӧтйӧза контроль федеральнӧй олӧмӧ пӧртысь власьт органъясса мутас органъяслӧн, Коми Республикаса канму власьт органъяслӧн, меставывса асвеськӧдлан органъяслӧн, канму да муниципальнӧй организацияяслӧн, мукӧд организациялӧн, кодъяс федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс, удж бӧрся.
2. Ӧтйӧза палатаӧ пырӧны граждана да некоммерческӧй организацияяс, кодъяс асьныс кӧсйӧны участвуйтны сылӧн уджын.
3. «Коми Республикаса ӧтйӧза палата» нимӧн оз позь нимтыны Коми Республикаса олӧмӧ пӧртысь власьт органъяс, меставывса асвеськӧдлан органъяс, а сідзжӧ организацияяс.
4. Ӧтйӧза палата оз ло юридическӧй кывкутысьӧн.
5. Ӧтйӧза палаталӧн меститчанін – Сыктывкар.

[bookmark: Par24]2 статья. Ӧтйӧза палаталӧн шӧр могъяс да могъяс 
Ӧтйӧза палата кутас сӧгласуйтны обществолы медтӧдчана интересъяссӧ гражданалысь, некоммерческӧй организацияяслысь, Коми Республикаса олӧмӧ пӧртысь власьт органъяслысь да меставывса асвеськӧдлан органъяслысь Коми Республикаӧс экономика да социальнӧй боксянь сӧвмӧдӧм могысь медтӧдчана юалӧмъяс решитӧм вылӧ, гражданалысь инӧдъяс да вӧля дорйӧм вылӧ, демократическӧй институтъяс сӧвмӧдӧм вылӧ:
1) гражданаӧс да некоммерческӧй организацияясӧс кыскӧмӧн;
2) гражданалысь водзмӧстчӧмъяс, кутшӧмъясӧс веськӧдӧма оланподувлысь инӧдъяс, гражданалысь вӧля да оланпас серти интересъяс, некоммерческӧй организацияяслысь инӧдъяс да оланпас серти интересъяс збыльмӧдӧм вылӧ, вӧзйӧмӧн да налы отсӧг сетӧмӧн;
3) Коми Республикаса канму власьт органъяслы рекомендацияяс лӧсьӧдӧмӧн сэк, кор урчитӧны некоммерческӧй организацияяслы, кодъяслӧн уджыс веськӧдӧма Коми Республикаын гражданскӧй общество сӧвмӧдӧм вылӧ, канму политика юкӧнын верктуйяс;
4) Россия Федерацияса ӧтйӧза палатакӧд, Россия Федерацияса субъектъяслӧн ӧтйӧза палатаяскӧд, а сідзжӧ Коми Республикаын муниципальнӧй юкӧнъяслӧн ӧтйӧза палатаяскӧд (сӧветъяскӧд), Коми Республикаса Каналан Сӧвет бердын Ӧтйӧза сӧветкӧд, Коми Республикаса олӧмӧ пӧртысь власьт органъяс бердын ӧтйӧза сӧветъяскӧд йитӧд кутӧмӧн;
5)  Коми Республикаын муниципальнӧй юкӧнъяслӧн ӧтйӧза палатаяслы (сӧветъяслы), Коми Республикаса Каналан Сӧвет бердын Ӧтйӧза сӧветлы, Коми Республикаса олӧмӧ пӧртысь власьт органъяс бердын ӧтйӧза сӧветъяслы, некоммерческӧй организацияяслы, кодъяслӧн уджыс веськӧдӧма Коми Республикаын гражданскӧй общество сӧвмӧдӧм вылӧ, юӧрӧн, методикаӧн да мукӧд отсӧг сетӧмӧн.

3 статья. Ӧтйӧза палата уджлӧн инӧд боксянь подув

Ӧтйӧза палата ассьыс уджсӧ нуӧдігӧн подуласьӧ Россия Федерацияса Оланподув вылӧ, федеральнӧй оланподув оланпасъяс вылӧ, «Россия Федерацияса субъектъяслӧн ӧтйӧза палатаяс котыртан да налысь удж нуӧдан ӧтувъя принципъяс йылысь» Федеральнӧй оланпас вылӧ (водзӧ — Федеральнӧй оланпас), мукӧд федеральнӧй оланпас вылӧ, Россия Федерацияса мукӧд нормативнӧй инӧда акт вылӧ, Коми Республикаса Оланподув вылӧ, тайӧ Оланпас вылӧ, Коми Республикаса оланпасъяс да мукӧд нормативнӧй инӧда акт вылӧ. 

4 статья. Ӧтйӧза палата котыртан да сылӧн удж нуӧдан принципъяс 
		
Ӧтйӧза палата котыртсьӧ да уджалӧ татшӧм принципъяс серти, кытчӧ пырӧ:
1) мортлысь да гражданинлысь инӧдъяс да оланпас серти интересъяс медводз дорйӧм;
2) оланпаслы лӧсялӧм;
3) гражданскӧй общество институтъяслысь ӧткодь инӧдъяс видзӧм;
4) асвеськӧдлӧм;
5) асшӧрлун;
6) восьсалун да йӧзӧс тӧдмӧдны позянлун.

5 статья. Ӧтйӧза палаталӧн уджаланарт
1. Ӧтйӧза палата вынсьӧдӧ Коми Республикаса Ӧтйӧза палаталысь уджаланарт  (водзӧ – Ӧтйӧза палаталӧн уджаланарт). 
2. Ӧтйӧза палаталӧн уджаланартӧн урчитӧны:
1) Ӧтйӧза палатаӧ пырысьясӧн сылӧн уджын участвуйтан пӧрадок;
2) Ӧтйӧза палаталысь заседаниеяс нуӧдан кадколастъяс да пӧрадок;
3) Коми Республикаса Ӧтйӧза палата сӧветлысь состав, уджмогъяс да уджалан пӧрадок (водзӧ — Сӧвет);
4) Ӧтйӧза палатаӧн Веськӧдлысьлысь, Ӧтйӧза палатаӧн Веськӧдлысьӧс вежысьлысь (вежысьяслысь) уджмогъяс да уджалан пӧрадок;
5) Ӧтйӧза палаталӧн пыр уджалысь да недыр кад уджалысь комиссияс да уджалан группаяс котыртан да удж нуӧдан пӧрадок, а сідзжӧ налӧн юрнуӧдысьясӧс бӧръян да уджмогъяс индан пӧрадок;
6) Ӧтйӧза палатаӧ пырысьяслысь уджмогъяс дугӧдан да недыр кад кежлӧ дугӧдлан  пӧрадок Федеральнӧй оланпас серти;
7) Коми Республикаса Ӧтйӧза палата аппаратлысь удж нуӧдан пӧрадок (водзӧ – Ӧтйӧза палаталӧн аппарат);
8) Ӧтйӧза палаталысь решениеяс примитан формаяс да пӧрадок;
9) Ӧтйӧза палаталӧн уджӧ гражданаӧс, а сідзжӧ некоммерческӧй организацияясӧс, кодъяслӧн петкӧдлысьясыс эз пырны сылӧн составӧ, кыскан пӧрадок да Ӧтйӧза палатакӧд налӧн йитӧд кутан формаяс; 
10) Ӧтйӧза палаталӧн пытшкӧсса удж котыртӧмын да удж нуӧдан пӧрадокын мукӧд юалӧм.
3. Ӧтйӧза палаталӧн уджаланартӧ вежсьӧмъяссӧ вынсьӧдӧны Ӧтйӧза палаталӧн решениеӧн Сӧвет вӧзйӧм серти либӧ Ӧтйӧза палатаӧ пырысьяс лыдысь ӧти коймӧд юкӧнысь абу этшаджыкӧн водзмӧстчӧм серти.

6 статья. Ӧтйӧза палатаӧ пырысьлӧн этика кодекс
Сӧвет лӧсьӧдӧ да сетӧ Ӧтйӧза палаталы вынсьӧдӧм вылӧ Коми Республикаса Ӧтйӧза палатаӧ пырысьяслысь этика кодекс (водзӧ – Этика кодекс). Этика кодексӧн урчитӧм корӧмъясӧ Ӧтйӧза палатаӧ пырысьяслы быть колӧ кутчысьны.

7 статья. Ӧтйӧза палатаӧ пырысь
1. Ӧтйӧза палатаӧ пырысьӧн вермӧ лоны Россия Федерацияса гражданин, кодлы тырис дас кӧкъямыс арӧс. 
2. Ӧтйӧза палатаӧ пырысьӧн оз вермы лоны морт, кодӧс индӧма Федеральнӧй оланпаслӧн 7 статьяса 2 юкӧнын.
3. Ӧтйӧза палатаӧ пырысьяс уджалӧны дон босьттӧг.
4. Ӧтйӧза палатаӧ пырысь петӧ политическӧй партияысь ассьыс уджмогъяс збыльмӧдан кадколаст вылӧ.
5. Ӧтйӧза палатаӧ пырысьясӧс оз позь ӧтувтны национальносьт, енлы эскӧм, дінмуӧ да партияӧ пырӧм серти.
6. Ӧтйӧза палатаӧ пырысьяс ассьыныс уджмогъяс збыльмӧдігӧн оз йитчыны некоммерческӧй организацияяслӧн решениеяскӧд.
7. Ӧтйӧза палатаӧ пырысьӧс оз позь сэтысь бӧр петкӧдны.
8. Ӧтйӧза палатаӧ пырысь вермӧ босьтны компенсация сыысь, мый сійӧ видзис ассьыс сьӧмсӧ сэк, кор збыльмӧдіс Ӧтйӧза палатаӧ пырысьлысь уджмогъяс, тайӧ Оланпас дорӧ содтӧдын урчитӧм пӧрадок серти да мында.

8 статья. Ӧтйӧза палаталӧн состав да сійӧс котыртан пӧрадок

1. Ӧтйӧза палата котыртӧны комын мортысь тайӧ Оланпас серти да Федеральнӧй оланпаслысь 8 статья тӧд вылӧ босьтӧмӧн.
2. Ӧтйӧза палата составлысь ӧти коймӧд юкӧнсӧ вынсьӧдӧ Коми Республикаса Юралысь ставроссияса да дінмукостса ӧтйӧза ӧтувъяслӧн Коми Республика мутасын пасйӧм тэчас юкӧдувъясӧн вӧзйӧм серти.
3.  Ӧтйӧза палата составлысь ӧти коймӧд юкӧнсӧ вынсьӧдӧ Коми Республикаса Каналан Сӧвет Коми Республика мутасын пасйӧм некоммерческӧй организацияясӧн, сы лыдын дінмуса ӧтйӧза ӧтувъясӧн вӧзйӧм серти.
4. Коми Республикаса Юралысьӧн вынсьӧдӧм Ӧтйӧза палатаӧ пырысьяс да Коми Республикаса Каналан Сӧветӧн вынсьӧдӧм Ӧтйӧза палатаӧ пырысьяс бӧрйӧны Ӧтйӧза палатаӧ ӧстальнӧй ӧти коймӧд юкӧнӧ пырысьяссӧ Коми Республика мутасын пасйӧм меставывса ӧтйӧза ӧтувъясӧн вӧзйӧм кандидатураяс лыдысь.
5. Ӧтйӧза палатаӧ пырӧм вылӧ кандидатъясӧс вермӧны вӧзйыны некоммерческӧй организацияяс.
[bookmark: Par43]6.  Ӧтйӧза палатаӧ пырӧм вылӧ кандидатъясӧс оз вермыны вӧзйыны  сэтшӧм некоммерческӧй организацияяс, кодъяс «Россия Федерацияын ӧтйӧза палата йылысь» Федеральнӧй оланпас серти оз вермыны вӧзйыны Россия Федерацияса Ӧтйӧза палатаӧ пырӧм вылӧ кандидатъясӧс. 
7. Тайӧ статьяса положениеяс серти некоммерческӧй организацияяс вӧзйӧны Ӧтйӧза палатаӧ пырӧм вылӧ кандидатъяссӧ налӧн коллегиальнӧй органъяслӧн решение серти, кодъяслӧн эмӧсь лӧсялана уджмогъяс оланпас серти либӧ тайӧ организацияяслӧн подувпуктасъяс серти, а кор абуӧсь коллегиальнӧй органъясыс — мукӧд органлӧн решение серти, кодъяс оланпас серти либӧ тайӧ организацияяслӧн подувпуктасъяс серти вермӧны выступайтны тайӧ организация нимсянь.
8. Быд организация, коді профессиональнӧй да социальнӧй группаяслысь инӧдъяссӧ да оланпас серти интересъяссӧ петкӧдлӧны да дорйӧны куим воысь оз этшаджык, вермӧны вӧзйыны ӧти кандидатӧс на лыдысь, кодъяслӧн оланіныс Коми Республика мутасын.
9. Ӧтйӧза палатаӧ пырысьяслӧн уджмогъяс помасян кадӧдз куим тӧлысьысь оз сёрджык Коми Республикаса Каналан Сӧвет пуктӧ «Ӧтуввез» юӧртан да телекоммуникационнӧй везйын аслас официальнӧй сайт вылӧ да йӧзӧдӧ йӧзӧс юӧртан средствоясын Коми Республикаын примитӧм Коми Республикаса оланпасъяс да мукӧд инӧда акт Коми Республикаса оланпастэчасӧн урчитӧм йӧзӧдан да вынсьӧдан пӧрадок серти, а сідзжӧ официальнӧя йӧзӧдны колана материалъяс йӧзӧдан пӧрадок серти Ӧтйӧза палаталысь выль состав котыртан процедура заводитӧм йылысь.
Сэк, кор Коми Республикаса Каналан Сӧветӧн либӧ Коми Республикаса Юралысьӧн вынсьӧдӧм Ӧтйӧза палатаӧ пырысьлысь уджмогъяссӧ дугӧдӧны, Ӧтйӧза палатасӧ помӧдз котыртан процедура заводитӧм йылысь юӧрсӧ йӧзӧдӧны «Ӧтуввез» юӧртан да телекоммуникационнӧй везйын Коми Республикаса Каналан Сӧветлӧн либӧ Коми Республикаса Юралысьлӧн официальнӧй сайт вылын лӧсялӧмӧн (водзӧ - официальнӧй сайт) 10 лунысь оз сёрджык сійӧ лунсяньыс, кор Коми Республикаса Каналан Сӧвет либӧ Коми Республикаса Юралысь примитӧ Ӧтйӧза палатаӧ пырысьлысь уджмогъяс дугӧдӧм йылысь решение. Индӧм юӧрсӧ оз йӧзӧдны, Ӧтйӧза палатасӧ оз помӧдз котыртны сэк, кор тайӧ статьяса медводдза абзацын урчитӧм пӧрадок серти йӧзӧдӧма нин Ӧтйӧза палаталысь выль состав котыртан процедура заводитӧм йылысь.
[bookmark: Par81]10. 30 лун чӧжӧн сы бӧрын, кор Коми Республикаса Каналан Сӧветлӧн официальнӧй сайт вылын йӧзӧдӧны Ӧтйӧза палаталысь выль состав лӧсьӧдан процедура заводитӧм йылысь юӧр, Коми Республикаса Каналан Сӧвет сэтшӧм пӧрадок серти, кыдзи урчитӧма Коми Республикаса Каналан Сӧветлӧн уджаланартӧн, да Коми Республикаса Юралысь нуӧдӧны консультацияяс некоммерческӧй организацияяскӧд, кодъяс вермӧны вӧзйыны кандидатъяссӧ лоны Ӧтйӧза палатаӧ пырысьясӧн. 
11. Некоммерческӧй организация, коді вермӧ вӧзйыны кандидатӧс Ӧтйӧза палатаӧ пырысьӧн,  Коми Республикаса Каналан Сӧветлӧн официальнӧй сайт вылын Ӧтйӧза палаталысь выль состав лӧсьӧдан процедура заводитӧм йылысь юӧр йӧзӧдӧм бӧрын 20 лун чӧжӧн ыстӧ Коми Республикаса Каналан Сӧветӧ либӧ Коми Республикаса Юралысьлы Ӧтйӧза палатаӧ пырысьӧн лоны кандидат вылӧ представление (водзӧ — представление). Некоммерческӧй организация вермӧ вӧзйыны пыртны Ӧтйӧза палатаӧ гражданинӧс, коді оз пыр тайӧ некоммерческӧй организацияӧ. Индӧм представлениеын колӧ юӧртны сы йылысь, кутшӧм удж нуӧдӧ некоммерческӧй организация. Представление дорӧ пуктӧны:
1) Россия Федерацияса оланпастэчасӧн урчитӧм пӧрадокын некоммерческӧй организация пасйӧм йылысь эскӧдӧм эскӧдангижӧдлысь копия;
2) некоммерческӧй организацияысь коллегиальнӧй органлӧн решениеысь выписка, кодлӧн эм Ӧтйӧза палатаӧ пырысьӧн кандидатӧс вӧзйӧм вылӧ уджмог, мый эскӧдӧма некоммерческӧй организацияса юрнуӧдысьлӧн кырымпасӧн да печатьӧн, а сэк, кор некоммерческӧй организациялӧн коллегиальнӧй органыс абу — органлӧн, коді вермӧ оланпас серти да тайӧ организациялӧн подувпуктас серти выступайтны тайӧ организация нимсянь;
3) Ӧтйӧза палатаӧ пырысьӧн вӧзйӧм вылӧ кандидатлӧн гижӧмӧн сӧгласие.
[bookmark: Par87]12. Консультацияяслӧн кывкӧртӧдъяс серти Коми Республикаса Каналан Сӧвет, Коми Республикаса Юралысь тайӧ статьяса 10 юкӧнӧн урчитӧм кадколаст помасьӧм бӧрын 20 лун чӧжӧн вынсьӧдӧны Ӧтйӧза палаталысь составсӧ быдӧн дас мортӧн.
Ӧтйӧза палатаӧ пырысьясӧс вынсьӧдӧм йылысь решениесӧ оформитӧны Коми Республикаса Каналан Сӧветлӧн шуӧмӧн, Коми Республикаса Юралысьлӧн актӧн.
[bookmark: Par90]13. 10 лунысь оз сёрджык сійӧ лунсяньыс, кор Коми Республикаса Каналан Сӧвет, Коми Республикаса Юралысь вынсьӧдӧны наӧн урчитӧм Ӧтйӧза палатаӧ пырысьясӧс (водзӧ — Ӧтйӧза палатаӧ пырысьяс), Коми Республика мутасын пасйӧм метсавывса ӧтйӧза ӧтувъяс ыстӧны Ӧтйӧза палатаӧ тайӧ статьяса 11 юкӧнын индӧм документъяс.
[bookmark: Par92]14. Ӧтйӧза палатаӧ пырысьяс, кодъясӧс вынсьӧдіс Коми Республикаса Каналан Сӧвет да Ӧтйӧза палатаӧ пырысьяс, кодъясӧс вынсьӧдіс Коми Республикаса Юралысь, найӧс вынсьӧдан лунсянь 20 лун чӧжӧн примитӧны решение сы йылысь, медым пыртны Ӧтйӧза палата составӧ Ӧтйӧза палатаӧ ӧстальнӧй дас морт пырысьсӧ сійӧ кандидатураяс лыдысь, кодъясӧс вӧзйисны  Коми Республика мутасын пасйӧм метсавывса ӧтйӧза ӧтувъяс.
Ӧтйӧза палата составӧ Ӧтйӧза палатаӧ ӧстальнӧй дас морт пырысьсӧ пыртӧм йылысь решениесӧ примитӧны Ӧтйӧза палатаӧ став пырысьяс лыдысь, кодъясӧс вынсьӧдісны Коми Республикаса Каналан Сӧвет, Коми Республикаса Юралысь, унджык гӧлӧсӧн.
Сэк, кор Ӧтйӧза палатаӧ пырысьлӧн помасьӧны уджмогъясыс, кодӧс пыртісны Ӧтйӧза палатаӧ составӧ сылӧн решениеӧн, Ӧтйӧза палатасӧ помӧдз котыртӧны Ӧтйӧза палаталӧн уджаланартӧн урчитӧм пӧрадокӧн. 
[bookmark: Par2]15. Ӧтйӧза палата лоӧ правомочнӧйӧн, сылӧн составӧ кӧ пырӧ Ӧтйӧза палатаӧ пырысьяс лыдысь тайӧ Оланпасӧн урчитӧм куим нёльӧд юкӧнсьыс унджыкыс. Правомочнӧй составын котыртӧм Ӧтйӧза палаталӧн медводдза заседаниесӧ колӧ нуӧдны оз сёрджык 10 лун бӧрын сійӧ лунсяньыс, кор помасьӧ ӧнія состава Ӧтйӧза палатаӧ пырысьяслӧн уджмогъяс збыльмӧдан кадколастыс.  
16. Ӧтйӧза палатаӧ пырысьяслӧн уджмогъяс збыльмӧдан кадколастыс лоӧ 3 во да артавсьӧ сійӧ Ӧтйӧза палатаӧ выль пырысьяслӧн медводдза заседание лунсянь. Ӧтйӧза палатаӧ выль пырысьяслӧн медводдза заседание лунсянь Ӧтйӧза палатаӧ ӧнія пырысьяслӧн уджмогъясыс дугӧдсьӧны.
17. Сэк, кор Ӧтйӧза палаталысь правомочнӧй составсӧ оз артмы лӧсьӧдны тайӧ статьяӧн урчитӧм пӧрадок серти либӧ Ӧтйӧза палатаӧ пырысьяслӧн уджмогъясыс дугӧдсьӧны, Ӧтйӧза палатасӧ помӧдз котыртӧны тайӧ статьяса урчитӧм пӧрадок серти. Та дырйи тайӧ статьяса 10 — 14 юкӧнъясын индӧм процедураяслӧн кадколастыс чинӧ джынвыйӧ.

[bookmark: Par73][bookmark: Par75]9 статья. Ӧтйӧза палаталӧн органъяс
1. Ӧтйӧза палаталӧн органъяс:
1) Сӧвет;
2) Ӧтйӧза палатаӧн Веськӧдлысь;
3) Ӧтйӧза палаталӧн пыр уджалысь да недыр кад уджалысь комиссияяс.
2. Сӧмын Ӧтйӧза палаталӧн компетенцияын примитны татшӧм решениеяс:
1) примитны Ӧтйӧза палаталысь уджаланарт да пыртны сэтчӧ вежсьӧмъяс;
[bookmark: Par6]2) бӧрйыны Ӧтйӧза палатаӧн Веськӧдлысьӧс да Ӧтйӧза палатаӧн Веськӧдлысьӧс вежысьӧс (вежысьясӧс);
3) вынсьӧдны Ӧтйӧза палаталысь комиссия лыд да уджалан группаяс, налысь нимъяс да урчитны налысь уджалан туйвизьяс;
[bookmark: Par8]4) бӧрйыны Ӧтйӧза палата комиссияӧн веськӧдлысьӧс да найӧс вежысьясӧс.
3. Ӧтйӧза палата аслас уджалан кадколастӧ вермӧ видлавны да примитны Сӧветлӧн компетенцияӧ пырысь юалӧмъяс серти решениеяс.
4. Тайӧ статьяса 2 юкӧнлӧн 2 — 4 пунктъясын индӧм юалӧмъяссӧ колӧ видлавны Ӧтйӧза палаталӧн медводдза заседание вылын, мый лоӧ правомочнӧйӧн.
5. Сӧветӧ пырӧны Ӧтйӧза палатаӧн Веськӧдлысь, Ӧтйӧза палатаӧн Веськӧдлысьӧс вежысь (вежысьяс), Ӧтйӧза палаталӧн комиссияса веськӧдлысьяс, Ӧтйӧза палатаӧ пырысь, коді лоӧ петкӧдлысьӧн Россия Федерацияса Ӧтйӧза палата составын, Ӧтйӧза палаталӧн аппаратса юрнуӧдысь. Сӧвет лоӧ пыр вына органӧн. Сӧветса веськӧдлысьӧн лоӧ Ӧтйӧза палатаӧн Веськӧдлысь.
6. Сӧвет:
1) вынсьӧдӧ во вылӧ Ӧтйӧза палата уджлысь уджалан плансӧ да пыртӧ сэтчӧ вежсьӧмъяс;
2) примитӧ решение сы йылысь, медым нуӧдны Ӧтйӧза палаталысь неӧчереднӧй заседание;
3) индӧ Ӧтйӧза палаталысь заседание нуӧдан кадпас да вынсьӧдӧ заседаниелысь сёрнитантор баласӧ;
4) тайӧ Оланпасӧн урчитӧм пӧрадокын пыртӧ Ӧтйӧза палаталӧн аппартса юрнуӧдысь чинӧ кандидатура серти вӧзйӧм; 
5) примитӧ решение сы йылысь, медым кыскыны Ӧтйӧза палата уджӧ гражданаӧс да некоммерческӧй организацияясӧс, петкӧдлысьясыс кутшӧмъяслӧн эз пырны сылӧн составӧ;
6) ыстӧ Ӧтйӧза палаталысь запросъяссӧ федеральнӧй олӧмӧ пӧртысь власьт органъяслӧн мутас органъясӧ, Коми Республикаса канму власьт органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд организацияӧ, кодъяс федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс;
7) дасьтӧ да сетӧ Ӧтйӧза палатаӧн вынсьӧдӧм вылӧ Этика кодекс;
8) сетӧ тшӧктӧмъяс Ӧтйӧза палатаӧн Веськӧдлысьлы, Ӧтйӧза палаталӧн комиссияяслы, Ӧтйӧза палаталӧн комиссияясӧн веськӧдлысьяслы, Ӧтйӧза палаталӧн уджалан группаясса юрнуӧдысьяслы;
9) пыртӧ Ӧтйӧза палаталӧн уджаланартӧ вежсьӧмъяс серти вӧзйӧмъяс;
10) збыльмӧдӧ мукӧд уджмог тайӧ Оланпас да Ӧтйӧза палаталӧн уджаланарт серти.
7. Ӧтйӧза палатаӧн Веськӧдлысьӧс бӧрйӧны Ӧтйӧза палатаӧ пырысьяс лыдысь восьсӧн гӧлӧсуйтӧмӧн. 
8. Ӧтйӧза палатаӧн Веськӧдлысь:
1) котыртӧ Сӧветлысь уджсӧ;
2) индӧ Ӧтйӧза палатаӧн Веськӧдлысьӧс вежысьлысь (вежысьяслысь) кывкутана могъяссӧ Сӧветкӧд сёрнитчӧмӧн;
3) петкӧдлӧ Ӧтйӧза палатасӧ канму власьт органъяскӧд, меставывса асвеськӧдлан органъяскӧд, некоммерческӧй организацияяскӧд, гражданакӧд йитӧд кутігӧн;
4) сетӧ Сӧветлысь неӧчереднӧй заседание нуӧдӧм йылысь вӧзйӧм;
5) кырымалӧ Ӧтйӧза палатаӧн, Сӧветӧн примитӧм решениеяс, шыӧдчӧмъяс да мукӧд документ, а сідзжӧ Ӧтйӧза палаталысь запросъяс;
6) ӧтув веськӧдлӧ Ӧтйӧза палаталӧн аппаратса уджӧн;
7) збыльмӧдӧ мукӧд уджмог тайӧ Оланпас да Ӧтйӧза палаталӧн уджаланарт серти.
9. Ӧтйӧза палаталӧн комиссияӧ пырӧны Ӧтйӧза палатаӧ пырысьяс. Ӧтйӧза палаталӧн уджалан группаӧ вермӧны пырны Ӧтйӧза палатаӧ пырысьяс, некоммерческӧй организацияясӧс петкӧдлысьяс, мукӧд граждана.

10 статья. Ӧтйӧза палататӧ пырысьлысь уджмогъяссӧ дугӧдӧм да сувтӧдлӧм

1. Ӧтйӧза палатаӧ пырысьлӧн уджмогъясыс дугӧдсьӧны Ӧтйӧза палаталӧн уджаланартӧн урчитӧм пӧрадок серти сэк, кор:
1) помасьӧ сылӧн уджмогъяс збыльмӧдан кадколастыс;
2) сійӧ сетӧ Ӧтйӧза палатаысь петӧм йылысь шыӧдчӧм;
3) дзоньвидзалун вӧсна дыр кад чӧж (квайт тӧлысьысь дырджык) оз вермы участвуйтны Ӧтйӧза палата уджын;
4) сійӧ зэв лӧсявтӧг торкӧ Этика кодекссӧ — Ӧтйӧза палаталӧн заседание вылын Ӧтйӧза палатаӧ урчитӧм пырысьяс лыдысь кык коймӧдсьыс оз этшаджыкӧн примитӧм решение серти; 
5) Ӧтйӧза палатаӧ пырысь кувсьӧ;
6) Ӧтйӧза палаталӧн уджаланарт серти пыдди пуктана помкаястӧг систематическӧя оз участвуйт Ӧтйӧза палаталӧн заседаниеясын, сылӧн органъяслӧн уджын;
7) тӧдмалӧны сэтшӧмторъяс, мыйяс оз лӧсявны Федеральнӧй оланпаслӧн 7 статьяса 2 юкӧн да тайӧ Оланпаслӧн 7 статьяса 2 юкӧн серти Ӧтйӧза палатаӧ пырысьлӧн статускӧд;
8) сэк, кор Ӧтйӧза палаталӧн медводдза заседание лунсянь 30 лун бӧрын Ӧтйӧза палатаӧ пырысь эз збыльмӧд корӧм, кутшӧмӧс урчитӧма  Федеральнӧй оланпаслӧн 7 статьяса 4 юкӧнӧн да тайӧ Оланпаслӧн 7 статьяса 4 юкӧнӧн.
2. Ӧтйӧза палаталӧн уджаланартӧн урчитӧм пӧрадок серти Ӧтйӧза палатаӧ пырысьлӧн уджмогъясыс сувтӧдсьылӧны сэк, кор:
1) Россия Федерацияса уголовно-процессуальнӧй оланпастэчас серти сійӧс мыждӧны мыж вӧчӧмын;
2) урчитӧны сылы административнӧй мыж вештӧмсӧ административнӧй арестӧн; 
3) регистрируйтӧны сійӧс кандидатӧн Россия Федерацияса Президент чин вылӧ, кандидатӧн оланпас вӧзъян (бӧръян) канму власьт органса депутат вылӧ, кандидатӧн Россия Федерацияса субъектлӧн медвылыс чина морт (Россия Федерацияса субъектлӧн олӧмӧ пӧртысь власьт медвылыс канму органса юрнуӧдысь) чин вылӧ, кандидатӧн муниципальнӧй чинын уджалӧм вылӧ, эскӧдысь мортӧн либӧ кандидатӧс (бӧрйысян ӧтувӧс) уполномочитӧм петкӧдлысьӧн уджалӧм вылӧ.
[bookmark: Par134]	
11 статья. Ӧтйӧза палаталысь удж котыртӧм
1. Ӧтйӧза палаталӧн шӧр уджалан формаясӧн лоӧны Ӧтйӧза палаталӧн заседаниеяс, Сӧветлӧн заседаниеяс, Ӧтйӧза палата комиссиялӧн да уджалан группаяслӧн заседаниеяс.
2. Выль состава Ӧтйӧза палаталысь медводдза заседание чукӧртӧ Коми Республикаса Юралысь да восьтӧ сійӧс Ӧтйӧза палатаын меддыр уджалысь.
3. Ӧтйӧза палаталысь заседаниеяс нуӧдӧны Ӧтйӧза палаталӧн уджалан план серти, но оз гежӧдджыка нёль тӧлысьнас ӧтчыдысь.
4.  Ӧтйӧза палаталӧн заседаниеяс лыддьыссьӧны правомочнӧйӧн, сэні кӧ лоӧны Ӧтйӧза палатаӧ пырысь лыдысь джынсьыс унджыкыс.
5. Ӧтйӧза палаталысь решениеяссӧ примитӧны кывкӧртӧдъясӧн,  вӧзйӧмъясӧн да шыӧдчӧмъясӧн да найӧ лоӧны вӧзъянаӧсь.
6.  Ӧтйӧза палаталӧн заседаниеяс вылӧ да сылӧн органъяслӧн заседаниеяс вылӧ вермӧны волыны Коми Республикаса Каналан Сӧветӧс да Коми Республикаса Юралысьӧс уполномочитӧм петкӧдлысьяс сӧвещательнӧй гӧлӧс инӧдӧн.
Ӧтйӧза палаталӧн да сылӧн органъяслӧн уджын вермӧны участвуйтны федеральнӧй олӧмӧ пӧртысь власьт органъяслӧн мутас органъясса, Коми Республикаса канму власьт органъясса, меставывса асвеськӧдлан органъясса  юрнуӧдысьяс, граждана да абу коммерческӧй организацияяс, кӧні найӧс петкӧдысьясыс оз пырны Ӧтйӧза палата составӧ пӧрадок серти, кыдзи урчитӧма  Ӧтйӧза палаталӧн уджаланартӧн.
7. Ӧтйӧза палата кутӧ йитӧдсӧ Коми Республикаса олӧмӧ пӧртысь власьт органъяс бердын ӧтйӧза сӧветъяскӧд сэк, кор Коми Республикаса олӧмӧ пӧртысь власьт орган лӧсьӧдӧ Коми Республикаса олӧмӧ пӧртысь власьт органъяслӧн лӧсялана туйвизьяс серти юалӧмъяс кузя канму политика.
8. Ӧтйӧза палата «Россия Федерацияса Ӧтйӧза палата йылысь» Федеральнӧй оланпасӧн урчитӧм пӧрадокӧн участвуйтӧ Россия Федерацияса Ӧтйӧза палаталысь состав лӧсьӧдӧмын.
9. Ӧтйӧза палаталысь удж котыртан сэтшӧм юалӧмъяссӧ, кутшӧмъясӧс абу ладмӧдӧма Федеральнӧй оланпасӧн, мукӧд федеральнӧй оланпасӧн да тайӧ Оланпасӧн, урчитӧны Ӧтйӧза палаталӧн уджаланартӧн.
10. Ӧтйӧза палата водзын пуктӧм могъяс збыльмӧдӧм могысь Ӧтйӧза палата вермӧ:
1) нуӧдны «Россия Федерацияын ӧтйӧза контрольлӧн подувъяс йылысь» Федеральнӧй оланпас, тайӧ Оланпас да Коми Республикаса мукӧд нормативнӧй инӧда акт серти ӧтйӧза контроль сы могысь, медым тӧдмавны, кыдзи уджалӧны федеральнӧй олӧмӧ пӧртысь власьт органъяслӧн мутас органъяс, Коми Республикаса канму власьт органъяс, меставывса асвеськӧдлан органъяс, канму да муниципальнӧй организацияяс, мукӧд организация, кодъяс федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс;
2) нуӧдны Ӧтйӧза палаталӧн уджаланартӧн урчитӧм пӧрадокӧн обществолы медтӧдчана мытшӧдъяс серти гражданскӧй форумъяс, слушаниеяс, «гӧгрӧс пызанъяс» да мукӧд мероприятие;
3) корны Ӧтйӧза палаталӧн заседаниеяс вылӧ федеральнӧй олӧмӧ пӧртысь власьт органъяслӧн мутас органъясысь, Коми Республикаса канму власьт органъясысь, меставывса асвеськӧдлан органъясысь юрнуӧдысьясӧс да мукӧд йӧзӧс; 
4) ыстыны Ӧтйӧза палаталӧн уджаланарт серти Ӧтйӧза палатаӧ пырысьясӧс, кодъясӧс уполномочитӧма Сӧветӧн, участвуйтны федеральнӧй олӧмӧ пӧртысь власьт органъяслӧн мутас органъяс заседаниеясын, Коми Республикаса Каналан Сӧветлӧн комитетъяс (комиссияяс) уджын, Коми Республикаса Веськӧдлан котырлӧн заседаниеясын, Коми Республикаса мукӧд олӧмӧ пӧртысь власьт органлӧн, меставывса асвеськӧдлан органлӧн коллегияясын; 
5) ыстыны Ӧтйӧза палаталысь запросъяс. Ӧтйӧза палаталӧн заседаниеяс костын Ӧтйӧза палата нимсянь запросъяссӧ ыстӧны Сӧветлӧн решение серти;
6) кутны йитӧд Коми Республикаын муниципальнӧй районъясса ӧтйӧза палатаяскӧд (сӧветъяскӧд);
7) ыстыны Коми Республикаса канму власьт органъяслы рекомендацияяс  сэк, кор урчитӧны, мый вылӧ канмусянь отсӧгсӧ бурджык сетны некоммерческӧй организацияяслы, кодъяслӧн уджыс веськӧдӧма Коми Республикаын гражданскӧй общество институтъяс сӧвмӧдӧм вылӧ;
8)  могмӧдны некоммерческӧй организацияясӧс, кодъяслӧн уджыс веськӧдӧма Коми Республикаын гражданскӧй общество институтъяс сӧвмӧдӧм вылӧ, методическӧй материалъясӧн;
9)  корны Ӧтйӧза палаталӧн уджаланарт серти экспертъясӧс.
11. Ӧтйӧза палаталӧн сідзжӧ эм мукӧд инӧд, кутшӧмъясӧс урчитӧма федеральнӧй оланпасъясӧн, Коми Республикаса оланпасъясӧн.

12 статья. Ӧтйӧза палаталысь уджсӧ юӧрӧн могмӧдӧм

1. Сы могысь, медым Ӧтйӧза палаталысь уджсӧ могмӧдны юӧрӧн да йӧзыс мытшӧдтӧг вермисны тӧдмасьны Ӧтйӧза палатаӧн видлалан юалӧмъясӧн, а сідзжӧ Ӧтйӧза палаталӧн уджын кывкӧртӧдъясӧн, «Ӧтуввез» юӧртан да телекоммуникационнӧй везйын лӧсьӧдӧны Ӧтйӧза палаталысь официальнӧй сайт.
2. Ӧтйӧза палата кутӧ йитӧдсӧ йӧзӧс юӧртан средствояскӧд Россия Федерацияса оланпастэчас серти.
3. Ӧтйӧза палатаӧн Веськӧдлысь юӧртӧ Коми Республикаса Каналан Сӧветӧ, Коми Республикаса Юралысьлы сы йылысь, кутшӧм юалӧмъяс кӧсйӧны видлавны Ӧтйӧза палаталӧн ӧчереднӧй заседание вылын заседание нуӧдан лунӧдз 5 лунысь оз сёрджык.

13 статья. Ӧтйӧза палатаӧн ӧтйӧза контроль нуӧдӧм

1. Тайӧ Оланпасын ӧтйӧза контроль форма вежӧртасъясӧн вӧдитчӧны «Россия Федерацияын ӧтйӧза контрольлӧн подувъяс йылысь» Федеральнӧй оланпасӧн урчитӧм значениеясын.
2. «Россия Федерацияын ӧтйӧза контрольлӧн подувъяс йылысь» Федеральнӧй оланпас, «Коми Республикаын ӧтйӧза контроль нуӧдан торъя юалӧмъяс йылысь» Коми Республикаса Оланпас серти Ӧтйӧза палата лоӧ ӧтйӧза контроль нуӧдысьӧн.
3. Ӧтйӧза контроль нуӧдігӧн Ӧтйӧза палаталы быть колӧ кутчысьны ӧтйӧза контроль йылысь Россия Федерацияса оланпастэчасӧ да Коми Республикаса оланпастэчасӧ, федеральнӧй оланпасъясӧн урчитӧм дзескӧдӧмъясӧ, кутшӧмъяс йитчӧмаӧсь канму власьт органъяслӧн да меставывса асвеськӧдлан органъяслӧн уджкӧд, збыльмӧдны Россия Федерацияса оланпастэчасӧн урчитӧм мукӧд мог. 
4. Ӧтйӧза палата ӧтйӧза контроль нуӧдігӧн вермӧ: 
1) нуӧдны ӧтйӧза контрольсӧ «Россия Федерацияын ӧтйӧза контрольлӧн подувъяс йылысь» Федеральнӧй оланпасӧн да мукӧд федеральнӧй оланпасӧн урчитӧм формаяс отсӧгӧн; 
2) лоны водзмӧстчысьӧн, мероприятие котыртысьӧн, кутшӧмӧс нуӧдӧны ӧтйӧза контроль дырйи, а сідзжӧ участвуйтны нуӧдӧм мероприятиеясын;
3) корны Россия Федерацияса оланпастэчас серти канму власьт органъяслысь, меставывса асвеськӧдлан органъяслысь, канму да муниципальнӧй организацияяслысь, мукӧд органлысь да организацияяслысь, кодъяс Коми Республика мутасын федеральнӧй оланпасъяс серти збыльмӧдӧны торъя публичнӧй уджмогъяс, ӧтйӧза контроль нуӧдӧм вылӧ колана юӧр, сэтшӧм юӧр кындзи, кӧні эмӧсь канму гусятор кутысь тӧдмӧгъяс, аспас йылысь тӧдмӧгъяс, да юӧр, кутшӧмӧс оз позь босьтны федеральнӧй оланпасъясӧн;
4) федеральнӧй оланпасъясӧн, тайӧ Оланпасӧн, муниципальнӧй номативнӧй инӧда актъясӧн урчитӧм случайяс дырйи да пӧрадок серти  ветлыны Коми Республикаса канму власьтлӧн лӧсялана органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд органӧ да организацияӧ, кӧні федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс;
5) дасьтыны ӧтйӧза контрольлӧн бӧртасъяс серти итогӧвӧй документ да ыстыны сійӧс видлалӧм вылӧ Коми Республикаса канму власьт органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд органӧ да организацияӧ, кӧні федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс, да йӧзӧс юӧртан средствоясӧ;
6) сэк, кор тӧдмалӧны, мый торкӧмаӧсь мортлысь да гражданинлысь инӧдъяс да вӧля, ӧтйӧза ӧтувъяслысь да мукӧд некоммерческӧй организациялысь инӧдъяс да оланпас серти интересъяс, ыстыны федеральнӧй оланпастэчас серти ӧтйӧза контроль нуӧдігӧн лоӧм материалъяссӧ Россия Федерацияын морт инӧдъяс торъя дорйысьлы, Россия Федерацияса Президент бердын кага инӧдъяс торъя дорйысьлы,  Россия Федерацияса Президент бердын асшӧр уджалысьяслысь инӧдъяс торъя дорйысьлы, Коми Республикаын морт инӧдъяс торъя дорйысьлы, Коми Республикаса Юралысь бердын кага инӧдъяс торъя дорйысьлы, Коми Республикаын асшӧр уджалысьяслысь инӧдъяс дорйысьлы да прокуратура органъясӧ;
7) шыӧдчыны ёрдӧ сы могысь, медым дорйыны инӧдъяссӧ урчиттӧм йӧзлысь, инӧдъяссӧ да оланпас серти интересъяссӧ ӧтйӧза ӧтувъяслысь да мукӧд некоммерческӧй организациялысь федеральнӧй оланпасъясӧн урчитӧм случайясын; 
8) вермӧ вӧдитчыны Россия Федерацияса оланпастэчасӧн урчитӧм мукӧд инӧдӧн.
5. Ӧтйӧза палатаӧ пырысьӧс либӧ мӧд мортӧс, кодӧс Ӧтйӧза палата корӧ ӧтйӧза контроль нуӧдӧм вылӧ, оз лэдзны сійӧс нуӧдны сэк, кор ӧтйӧза контроль нуӧдігӧн лоӧ интересъясын лӧсявтӧмтор.
Интересъясын лӧсявтӧмтор улын тайӧ Оланпасын гӧгӧрвосьӧ сэтшӧм лоӧмтор, кор Ӧтйӧза палатаӧ пырысьлӧн либӧ мӧд мортлӧн, кодӧс Ӧтйӧза палата корӧ ӧтйӧза контроль нуӧдӧм вылӧ, ас коланлуныс (позянлун босьтны сьӧмӧн, донаторъясӧн, мукӧд эмбурӧн чӧжӧс, сы лыдын эмбур вылӧ инӧдӧн, либӧ услугаясӧн аслыс либӧ кодлыкӧ) торкӧ либӧ вермӧ торкны ӧтйӧза контроль нуӧдігӧн ас видзӧдласӧ кутчысьӧмсӧ да некодарӧ сетчӧмсӧ да кор лоӧ либӧ вермас лоны паныд видзӧдлас Ӧтйӧза палатаӧ пырысьлӧн либӧ мӧд мортлӧн, кодӧс Ӧтйӧза палата корӧ ӧтйӧза контроль нуӧдӧм вылӧ, ас коланлун да ӧтйӧза контрольлӧн шӧр могъяс да могъяс костын, кутшӧмъясӧс урчитӧма «Коми Республикаын ӧтйӧза контрольлӧн подувъяс йылысь» Федеральнӧй оланпасӧн.
Сэк, кор Ӧтйӧза палатаӧ пырысьлӧн либӧ мӧд мортлӧн, кодӧс Ӧтйӧза палата корӧ ӧтйӧза контроль нуӧдӧм вылӧ, лоӧ ас коланлун, мый вайӧдӧ либӧ вермӧ вайӧдны интересъясын конфликтӧдз, Ӧтйӧза палатаӧ пырысьлы либӧ мӧд мортлы, кодӧс Ӧтйӧза палата корӧ ӧтйӧза контроль нуӧдӧм вылӧ, колӧ юӧртны та йылысь Сӧветӧ гижӧмӧн.

14 статья. Ӧтйӧза палатаӧн общественнӧй мониторинг нуӧдӧм

Общественнӧй мониторингсӧ нуӧдӧны да сылысь кывкӧртӧдсӧ вӧчӧны Ӧтйӧза палатаӧн урчитӧм пӧрадок серти. 

15 статья. Ӧтйӧза палатаӧн общественнӧй прӧверкаяс нуӧдӧм

1. Общественнӧй прӧверкасӧ нуӧдӧны сэк да сэтшӧм пӧрадокын, кыдзи урчитӧма федеральнӧй оланпасъясӧн.
2. Ӧтйӧза палата котыртӧ общественнӧй прӧверкасӧ сэк, кор сы дорӧ шыӧдчӧны «Россия Федерацияын ӧтйӧза контрольлӧн подувъяс йылысь» Федеральнӧй оланпасӧн урчитӧм водзмӧстчысьяс, либӧ Ӧтйӧза палатаӧн нуӧдӧм общественнӧй мониторинглӧн бӧртасъяс серти.
3. Ӧтйӧза палатаӧн нуӧдӧм общественнӧй мониторинглӧн бӧртасъяс серти общественнӧй прӧверка нуӧдӧм йылысь Сӧветлысь решение примитӧны 5 уджалан лун чӧжӧн сійӧ лунсяньыс, кор лоис дась индӧм мониторинглӧн бӧртасъяс серти итогӧвӧй документ.
Сэк, кор водзмӧстчыссянь воӧ общественнӧй прӧверка нуӧдӧм йылысь шыӧдчӧм, Сӧвет индӧм шыӧдчӧм воан лунсянь 14 уджалан лун чӧжӧн видлалӧ шыӧдчӧмсӧ да примитӧ общественнӧй прӧверка нуӧдӧм йылысь либӧ нуӧдны ӧткажитӧм йылысь решение.
Общественнӧй прӧверкасӧ нуӧдӧм вылӧ ӧткажитан подувъяссӧ урчитӧны общественнӧй прӧверка котыртан да нуӧдан пӧрадокӧн, кутшӧмӧс лӧсьӧдӧ Ӧтйӧза палата.
Примитӧм решение йылысь Ӧтйӧза палата тайӧ статьяса мӧд абзацын индӧм кадколастӧ юӧртӧ общественнӧй прӧверка нуӧдӧм вылӧ водзмӧстысьлы пошта пыр, факс отсӧгӧн либӧ мукӧд связь средствоӧн вӧдитчӧмӧн, мый фиксируйтӧ уведомлениесӧ.
Общественнӧй прӧверка нуӧдӧм йылысь Сӧветлӧн решениеӧн индӧны Ӧтйӧза палатаӧ пырысьясӧс, кодъясӧс уполномочитӧмаӧсь нуӧдны общественнӧй прӧверкасӧ, а сідзжӧ общественнӧй инспекторъясӧс, кодъясӧс Ӧтйӧза палата корӧ общественнӧй прӧверка нуӧдӧм вылӧ.
4. Общественнӧй прӧверка нуӧдӧм йылысь юӧрсӧ Ӧтйӧза палата йӧзӧдӧ аслас официальнӧй сайт вылын индӧм прӧверка нуӧдан лунӧдз 5 уджалан лунысь оз сёрджык.
5. Ӧтйӧза палата общественнӧй прӧверка нуӧдны заводитан лунӧдз 10 уджалан лунысь оз сёрджык тӧдмӧдӧ прӧверитан органса либӧ организацияса юрнуӧдысьӧс аслас решениеӧн сы йылысь, мый кутас нуӧдны общественнӧй прӧверка, юӧртӧ, кор, кыдзи кутас сійӧс нуӧдны да кыдзи кутас сетны кывкӧртӧдъяссӧ, а сідзжӧ сетӧ сылы тайӧ статьялӧн 3 юкӧнса витӧд абзацын индӧм йӧзӧн лыддьӧг.
Сэк, кор общественнӧй прӧверка нуӧдан кадыс вежсьӧ, Ӧтйӧза палата юӧртӧ та йылысь прӧверитан органса либӧ организацияса юрнуӧдысьлы 1 уджалан лун чӧжӧн сійӧ лун бӧрын, кор примитӧ индӧм вежсьӧмъяссӧ.  
6. Общественнӧй прӧверка нуӧдӧм вылӧ Ӧтйӧза палата вермӧ корны гражданаӧс (общественнӧй инспекторъясӧс) налы уджысь мынтысьтӧг, кодъяслӧн эмӧсь инӧдъяс да кодъяс збыльмӧдӧны кывкутана могъяс «Россия Федерацияын ӧтйӧза контрольлӧн подувъяс йылысь» Федеральнӧй оланпас серти.
7. Общественнӧй прӧверка нуӧдӧм могысь Ӧтйӧза палата вермӧ ыстыны прӧверитан органӧ либӧ организацияӧ запрос сы йылысь, кутшӧм документъяс да материалъяс колӧны общественнӧй прӧверка нуӧдӧм вылӧ. 
8. Сэк, кор Ӧтйӧза палатаӧ пырысьяслы, кодъяс нуӧдӧны общественнӧй прӧверкасӧ, общественнӧй инспекторъяслы, кодъясӧс Ӧтйӧза палата корӧ общественнӧй прӧверка нуӧдӧм вылӧ, колана, стӧч да подула выводъяс босьтӧм вылӧ колӧ ветлыны прӧверитан органӧ либӧ организацияӧ, Ӧтйӧза палатаӧ пырысьяслӧн, кодъяс нуӧдӧны общественнӧй прӧверкасӧ, вермӧны ветлыны прӧверитан органӧ либӧ организацияӧ тайӧ органлӧн либӧ организациялӧн уджалан кад серти тайӧ статьялӧн 3 юкӧнса витӧд абзацын индӧм йӧз лыддьӧг кузя. 
9. Ӧтйӧза палата индӧм органӧ либӧ организацияӧ ыстӧ гижӧмӧн уведомление прӧверитан органӧ либӧ организацияӧ ветлӧм йылысь (водзӧ – уведомление) ветлан кадпасӧдз 7 уджалан лунысь оз сёрджык.
10. Уведомлениеын Ӧтйӧза палата индӧ:
1) подув да ветлан мог;
2) ветлан кадпас да кад;
3) быд мортӧс, кодӧс Ӧтйӧза палата уполномочитӧма ветлӧм вылӧ.
11. Уведомлениесӧ Ӧтйӧза палата вермӧ ыстыны пошта пыр, факс отсӧгӧн либӧ мукӧд связь средствоӧн вӧдитчӧмӧн, мый фиксируйтӧ уведомлениесӧ.
12. Прӧверитан орган либӧ организация, кор пӧлучитӧ Ӧтйӧза палатаысь уведомление, уведомление пӧлучитан лунсянь 2 уджалан лунысь оз сёрджык гижӧмӧн эскӧдӧ прӧверка вылӧ кадпассӧ да кадсӧ та йылысь Ӧтйӧза палатаӧ пошта пыр, факс отсӧгӧн либӧ мукӧд связь средствоӧн вӧдитчӧмӧн, мый фиксируйтӧ уведомлениесӧ, юӧртӧмӧн, а сідзжӧ сетӧ позянлун волыны органӧ либӧ организацияӧ либӧ сӧгласуйтны Ӧтйӧза палатакӧд мӧд кадпас да кад, кор позяс волыны. 
13. Ӧтйӧза палата вермӧ: 
1) нуӧдны сёрни прӧверитан органъясысь либӧ организацияясысь чина йӧзкӧд да мукӧд уджалыськӧд, а сідзжӧ гражданакӧд, кодъяс босьтӧны услугаяссӧ индӧм органысь да организацияысь, примитны индӧм гражданасянь вӧзйӧмъяс, шыӧдчӧмъяс да норасьӧмъяс;
[bookmark: __DdeLink__454_313290333]2) федеральнӧй оланпастэчасӧн урчитӧм пӧрадок серти корны да босьтны прӧверяйтан органъясысь либӧ организацияясысь тӧдмӧгъяс да документъяс, кутшӧмъяс колӧны ветлан мог вылӧ, сэтшӧм юӧр кындзи, кутшӧм кутӧ канму гусятор, аспас йылысь тӧдмӧг, да юӧр, кутшӧмӧс оз позь босьтны федеральнӧй оланпасъясӧн.
14. Общественнӧй прӧверка нуӧдан кадколастсӧ оз позь нюжӧдны 30 лунысь дырджык.
15. Общественнӧй прӧверкалӧн бӧртасъяс серти Ӧтйӧза палата индӧм прӧверка помасян лунсянь 10 уджалан лун чӧжӧн дасьтӧ итогӧвӧй документ (акт), сюрӧссӧ кодлысь гижӧны «Россия Федерацияын ӧтйӧза контрольлӧн подувъяс йылысь» Федеральнӧй оланпаслӧн корӧмъяслы лӧсялӧмӧн.
16. Общественнӧй прӧверкалысь итогӧвӧй документсӧ (актсӧ) индӧм прӧверка помасян лунсянь 10 уджалан лун чӧжӧн ыстӧны прӧверитӧм органса либӧ организацияса юрнуӧдысьлы, мукӧд колана йӧзлы, а сідзжӧ Ӧтйӧза палата  йӧзӧдӧ сійӧс аслас официальнӧй сайт вылын. 

16 статья. Ӧтйӧза палатаӧн общественнӧй экспертиза нуӧдӧм
1. Актъяс, акт балаяс, решениеяс, решение балаяс, документъяс да мукӧд материал серти общественнӧй экспертизасӧ, кутшӧмъяс серти общественнӧй экспертизасӧ быть колӧ нуӧдны федеральнӧй оланпастэчас серти, нуӧдӧ Ӧтйӧза палата сэк, кор воӧны водзмӧстчӧмъяс органъяссянь да организацияяссянь, кодъясӧс индӧма «Россия Федерацияын общественнӧй мониторинглӧн подувъяс йылысь» Федеральнӧй оланпаслӧн 22 статьяын, либӧ Ӧтйӧза палатаӧн нуӧдӧм общественнӧй мониторинглӧн бӧртасъяс серти та йылысь канму власьт органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд органӧ да организацияӧ, кӧні федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс, гижӧмӧн юӧртӧмӧн общественнӧй экспертиза нуӧдӧм йылысь решение примитӧмсянь 5 уджалан лунысь оз сёрджык.
2. Общественнӧй мониторинглӧн бӧртасъяс серти общественнӧй экспертиза нуӧдӧм йылысь Сӧветлысь решение примитӧны индӧм мониторинглӧн бӧртасъяс серти итогӧвӧй документ дасьтан лунсянь 5 лун чӧжӧн.
3. Сэк, кор воӧны общественнӧй экспертиза нуӧдӧм йылысь водзмӧстчӧмъяс органъяссянь да организацияяссянь, кодъясӧс индӧма «Россия Федерацияын общественнӧй мониторинглӧн подувъяс йылысь» Федеральнӧй оланпаслӧн 22 статьяын, Ӧтйӧза палата индӧм водзмӧстчӧм воан лунсянь 14 уджалан лун чӧжӧн видлалӧ сійӧс да примитӧ общественнӧй экспертиза нуӧдӧм йылысь либӧ нуӧдны ӧткажитӧм йылысь решение.
Общественнӧй экспертиза нуӧдны ӧткажитӧм вылӧ подувъяссӧ урчитӧма  Ӧтйӧза палатаӧн лӧсьӧдӧм общественнӧй экспертиза котыртан да нуӧдан пӧрадокын.
Примитӧм решение йылысь Ӧтйӧза палата тайӧ юкӧнса медводдза абзацын индӧм кадколастӧ юӧртӧ общественнӧй экспертиза нуӧдны водзмӧстчысьлы пошта пыр, факс отсӧгӧн либӧ либӧ мукӧд связь средствоӧн вӧдитчӧмӧн, мый фиксируйтӧ уведомлениесӧ.
4. Общественнӧй экспертиза нуӧдӧм йылысь юӧрсӧ йӧзӧдӧ Ӧтйӧза палата аслас официальнӧй сайт вылын индӧм экспертиза нуӧдӧм йылысь решение примитан лунсянь 10 уджалан лун чӧжӧн.
5. Кор общественнӧй экспертизасӧ быть колӧ нуӧдны федеральнӧй оланпастэчас серти, Ӧтйӧза палата вермӧ корны общественнӧй экспертиза нуӧдӧм вылӧ лӧсялана юкӧнын тӧдӧмлуна специалистӧс (общественнӧй экспертӧс) налы уджысь мынтысьтӧг либӧ котыртны экспертнӧй комиссия. Экспертнӧй комиссия котыртӧны общественнӧй экспертъясысь, кодъяслӧн уна сикас тӧдӧмлун юкӧнъясын лӧсялӧ образованиеыс да квалификацияыс.
Общественнӧй экспертъяс составӧ пыртӧм вылӧ кандидатураяссӧ бӧрйӧ Ӧтйӧза палата сэтшӧм тӧдмӧгъяс подув вылын, кутшӧмъясӧс сетӧны наука туялан да (либӧ) велӧдан организацияяс, ӧтйӧза ӧтувъяс да мукӧд абу канму некоммерческӧй организация, а сідзжӧ сэтшӧм тӧдмӧгъяс подув вылын, кутшӧмъясӧс йӧзӧдӧма «Ӧтуввез» юӧртан да телекоммуникационнӧй везлӧн общественнӧй экспертъяслӧн асланыс лист бокъяс вылын.
Общественнӧй экспертлысь общественнӧй экспертиза нуӧдігӧн инӧдъяссӧ да кывкутана могъяссӧ урчитӧма «Россия Федерацияын ӧтйӧза контрольлӧн подувъяс йылысь» Федеральнӧй оланпасӧн.
6. Общественнӧй экспертиза нуӧдан кодколастыс оз вермы лоны дырджык общественнӧй экспертиза нуӧдӧм йылысь юӧртан лунсянь 120 лунысь, мӧдтор кӧ абу урчитӧма федеральнӧй оланпасъясӧн.
7. Общественнӧй экспертизалӧн бӧртасъяс серти Ӧтйӧза палата индӧм экспертиза помасян лунсянь 10 уджалан лун чӧжӧн дасьтӧ итогӧвӧй документ (заключение), кодлысь сюрӧссӧ вӧчӧны «Россия Федерацияын ӧтйӧза контрольлӧн подувъяс йылысь» Федеральнӧй оланпаслӧн корӧмъяс серти.
8. Индӧм экспертиза помасян лунсянь 10 уджалан лунысь оз сёрджык итогӧвӧй документсӧ (заключениесӧ), кутшӧмӧс вӧчӧма общественнӧй экспертизалӧн бӧртасъяс серти, ыстӧны видлалӧм вылӧ канму власьт органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд органӧ да организацияӧ, кӧні федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс, да тӧдмӧдӧны йӧзӧс «Россия Федерацияын ӧтйӧза контрольлӧн подувъяс йылысь» Федеральнӧй оланпас серти, сы лыдын йӧзӧдӧны Ӧтйӧза палаталӧн аслас официальнӧй сайт вылын.

17 статья. Ӧтйӧза палатаӧн йӧзкӧд ӧтув видлалӧм котыртӧм
1. Ӧтйӧза палата котыртӧ йӧзкӧд ӧтув видлалӧм сэк, кор шыӧдчӧны колана органъяс да организацияяс либӧ колӧ нуӧдны Ӧтйӧза палатаӧн нуӧдӧм общественнӧй мониторинглӧн бӧртасъяс серти. 
2. Йӧзкӧд ӧтув видлалӧм нуӧдӧм йылысь Сӧветлысь решение примитӧны 5 уджалан лун чӧжӧн сійӧ лунсяньыс, кор воӧ тайӧ статьяса 1 юкӧнын индӧм шыӧдчӧмыс либӧ дась Ӧтйӧза палатаӧн нуӧдӧм общественнӧй мониторинглӧн бӧртасъяс серти итогӧвӧй документыс. 
3. Йӧзкӧд ӧтув видлалӧм нуӧдӧм йылысь юӧрсӧ Ӧтйӧза палата йӧзӧдӧ аслас официальнӧй сайт вылын 5 уджалан лун чӧжӧн индӧм видлалӧмсӧ нуӧдӧм йылысь решение примитан лунсянь. 
4. Йӧзкӧд ӧтув видлалӧм вылӧ петкӧдӧм юалӧм йылысь, сійӧс нуӧдан кадколаст, пӧрадок йылысь да сылысь кывкӧртӧдъяс индӧм йылысь юӧрнас, а сідзжӧ став материалнас, кутшӧмъяс йитчӧмаӧсь йӧзкӧд ӧтув видлалӧм вылӧ петкӧдӧм юалӧмкӧд, Ӧтйӧза палата «Россия Федерацияын ӧтйӧза контрольлӧн подувъяс йылысь» Федеральнӧй оланпас серти тӧдмӧдӧ водзвыв.
5. Йӧзкӧд ӧтув видлалӧмын участвуйтӧм вылӧ кыскӧны уна сикас профессиональнӧй да социальнӧй группаясӧс, сы лыдын найӧс, кодъяслӧн инӧдъясӧ да оланпас серти интересъясӧ инмӧны либӧ вермӧны инмыны йӧзкӧд ӧтув видлалӧм вылӧ петкӧдӧм решение балаыс.  
6. Йӧзкӧд ӧтув видлалӧм нуӧдӧм водзын Сӧветса решениеӧн вынсьӧдӧны йӧзкӧд ӧтув видлалӧмлысь уджтас.
7. Йӧзкӧд ӧтув видлалӧмсӧ нуӧдӧны став йӧз водзын да восьсӧн. Йӧзкӧд ӧтув видлалӧмын участвуйтысьяс вермӧны ас вӧляысь сетны ассьыныс видзӧдласнысӧ да пыртны вӧзйӧмъяс йӧзкӧд ӧтув видлалӧм вылӧ петкӧдӧм юалӧмъяс серти. Йӧзкӧд ӧтув видлалӧмсӧ вермӧны нуӧдны йӧзӧс юӧртан средствояс пыр, сы лыдын «Ӧтуввез» юӧртан да телекоммуникационнӧй вез пыр.
8. Йӧзкӧд ӧтув видлалӧмлӧн бӧртасъяс серти Ӧтйӧза палата 10 уджалан лун чӧжӧн индӧм видлалӧм помасян лунсянь дасьтӧ итогӧвӧй документ (сёрнигижӧд), кодӧс сійӧ жӧ кадколастӧ ыстӧны канму власьт органъясӧ либӧ меставывса асвеськӧдлан органъясӧ видлалӧм вылӧ да йӧзӧдӧны «Россия Федерацияын ӧтйӧза контрольлӧн подувъяс йылысь» Федеральнӧй оланпас серти, сы лыдын пуктӧны Ӧтйӧза палаталӧн официальнӧй сайт вылӧ.  

18 статья. Ӧтйӧза палатаӧн общественнӧй (публичнӧй) слушаниеяс нуӧдӧм
Общественнӧй (публичнӧй) слушаниеяс нуӧдӧны да налысь кывкӧртӧдъяссӧ вӧчӧны Ӧтйӧза палатаӧн урчитӧм пӧрадокын Россия Федерацияса оланпастэчас серти.

19 статья. Итогӧвӧй документ, кутшӧмӧс дасьтӧма ӧтйӧза контрольлӧн бӧртасъяс серти
1. Итогӧвӧй документын, кутшӧмӧс дасьтӧма ӧтйӧза контрольлӧн бӧртасъяс серти, индӧны ӧтйӧза контроль нуӧдан места да кад, ӧтйӧза контрольлысь могъяс, ӧтйӧза контрольлысь субъект, ӧтйӧза контроль нуӧдан формаяс, ӧтйӧза контроль нуӧдігӧн аддзӧм збыльторъяс да лоӧмторъяс, вӧзйӧмъяс, рекомендацияяс да выводъяс. Итогӧвӧй документ дорӧ пуктӧны мукӧд документ, кутшӧмъяс лоӧны ӧтйӧза контроль нуӧдігӧн.
2. Ӧтйӧза контрольлӧн бӧртасъяс серти Ӧтйӧза палатаӧн вӧчӧм итогӧвӧй документъяссӧ колӧ видлавны канму власьт органъяслы, меставывса асвеськӧдлан органъяслы, мукӧд органлы да организациялы, кодъяс збыльмӧдӧны Коми Республика мутасын торъя публичнӧй уджмогъяс.
Найӧс видлалӧм бӧрын примитӧм решениеяс йылысь Ӧтйӧза палата юӧртӧ федеральнӧй оланпастэчасӧн урчитӧм кадколастӧ да пӧрадок серти.
Канму власьт органъяс, меставывса асвеськӧдлан органъяс, мукӧд орган да организация, кодъяс збыльмӧдӧны Коми Республика мутасын торъя публичнӧй уджмогъяс, босьтӧны тӧд вылӧ итогӧвӧй документын, кутшӧмӧс дасьтӧма ӧтйӧза контрольлӧн бӧртасъяс серти, вӧзйӧмъяссӧ, рекомендацияяссӧ да выводъяссӧ сэк, кор вӧзйӧмъясыс да рекомендацияясыс пырӧны лӧсялана органъяслӧн, организацияяслӧн компетенцияӧ да веськӧдӧма найӧс мортлысь да гражданинлысь инӧд да вӧля дорйӧм вылӧ, ӧтйӧза ӧтувъяслысь да мукӧд абу канму некоммерческӧй организацияяслысь инӧдъяс да оланпас серти интересъяс дорйӧм вылӧ, а сідзжӧ кор выводъяссӧ подулалӧмаӧсь да найӧ оз лоны паныдӧсь Россия Федерацияса нормативнӧй инӧда актъяслы, Коми Республикаса нормативнӧй инӧда актъяслы.
3. Сэк, кор тӧдмалӧны мортлысь да гражданинлысь инӧд да вӧля торкӧмсӧ, ӧтйӧза ӧтувъяслысь да мукӧд абу канму некоммерческӧй организацияяслысь инӧдъяс да оланпас серти интересъяс торкӧмсӧ, Ӧтйӧза палата ӧтйӧза контроль нуӧдігӧн лоӧм материалъяссӧ ыстӧ Коми Республикаын морт инӧдъяс торъя дорйысьлы, Коми Республикаса Юралысь бердын кага инӧдъяс торъя дорйысьлы, Коми Республикаын асшӧр уджалысьяслысь инӧдъяс дорйысьлы, а сідзжӧ колана дырйи ӧтйӧза контроль кывкӧртӧдъяс йылысь юӧрсӧ ыстӧ прокуратура органъясӧ да (либӧ) канму власьт органъясӧ да меставывса асвеськӧдлан органъясӧ, кодъяслӧн компетенцияын нуӧдны канму контрольсӧ (дӧзьӧрсӧ) либӧ муниципальнӧй контрольсӧ сэтшӧм органъяслӧн да (либӧ) организацияяслӧн удж бӧрся, кодъяс серти нуӧдӧны ӧтйӧза контрольсӧ. 

20 статья. Коми Республикаса олӧмӧ пӧртысь власьт органъяс бердын Ӧтйӧза палатаӧн ӧтйӧза сӧветъяс котыртӧмын участвуйтӧм
Ӧтйӧза палата участвуйтӧ Коми Республикаса олӧмӧ пӧртысь власьт органъяс бердын ӧтйӧза сӧветъяс котыртӧмын Коми Республикаса Веськӧдлан котырӧн урчитӧм пӧрадокын Коми Республикаса нормативнӧй инӧда актъяс серти.

21 статья. Ӧтйӧза палатаӧн Коми Республикаын морт инӧдъяс торъя дорйысь чинӧ кандидатураяс йылысь вӧзйӧм пыртӧм

1. Ӧтйӧза палата пыртӧ Коми Республикаын морт инӧдъяс торъя дорйысь чинӧ кандидатураяс йылысь вӧзйӧмъяс «Коми Республикаын морт инӧдъяс торъя дорйысь йылысь» Коми Республикаса Оланпасӧн урчитӧм пӧрадок серти да кадколастӧ.
2. Кандидатураяссӧ, кодъяс серти вӧзйӧмъяссӧ Ӧтйӧза палата ыстӧ Коми Республикаса Каналан Сӧветӧ, бӧрйӧны Ӧтйӧза палатаӧн урчитӧм пӧрадокӧн.

22 статья. Ӧтйӧза палатаӧн гражданалысь водзмӧстчӧмъяс вӧзйӧм да налы отсӧг сетӧм
1. Ӧтйӧза палата гражданалӧн водзмӧстчӧмъяс йылысь юӧрсӧ чукӧртӧ, видлалӧ, ӧтувтӧ.
2. Ӧтйӧза палата котыртӧ да нуӧдӧ Коми Республикаын обществолы медтӧдчана юалӧмъяс серти гражданскӧй форумъяс, конференцияяс, слушаниеяс, мукӧд мероприятие.
3. Ӧтйӧза палата гражданалӧн водзмӧстчӧмъяс йылысь юӧрӧн тӧдмӧдӧ гражданаӧс, ӧтйӧза ӧтувъясӧс.

23 статья. Ӧтйӧза палаталы юӧр сетӧм
[bookmark: __DdeLink__142681_253200829]1. Ӧтйӧза палата вермӧ ыстыны федеральнӧй олӧмӧ пӧртысь власьт органлӧн мутас органъясӧ, Коми Республикаса канму власьт органъясӧ, меставывса асвеськӧдлан органъясӧ, канму да муниципальнӧй организацияясӧ, мукӧд организацияӧ, кодъяс федеральнӧй оланпасъяс серти збыльмӧдӧны Коми Республика мутасын торъя публичнӧй уджмогъяс, да налӧн чина йӧзлы запросъяс юалӧмъяс серти, кутшӧмъяс пырӧны индӧм органъяслӧн да организацияяслӧн компетенцияӧ. Ӧтйӧза палатаӧн запросъясыссӧ колӧ вӧчны сідзи, медым найӧ лӧсялісны тайӧ Оланпаслӧн 2 статьяын индӧм шӧр могъяслы да могъяслы.
2. Тайӧ статьяса 1 юкӧнын индӧм запросъяс видлалан результатъяс йылысь Ӧтйӧза палаталы юӧртӧны Федеральнӧй оланпасӧн урчитӧм пӧрадок серти да кадколастӧ.

24 статья. Ӧтйӧза палатаӧ пырысьяслы отсӧг сетӧм
Коми Республикаса олӧмӧ пӧртысь власьт органъяслы, меставывса асвеськӧдлан органъяслы да налӧн чина йӧзлы колӧ отсавны Ӧтйӧза палатаӧ пырысьяслы збыльмӧны налысь уджмогъяссӧ, кутшӧмъясӧс урчитӧма Федеральнӧй оланпасӧн, тайӧ Оланпасӧн, Коми Республикаса нормативнӧй инӧда актъясӧн, Ӧтйӧза палаталӧн уджаланартӧн. 

25 статья. Ӧтйӧза палаталӧн быдвося доклад
Ӧтйӧза палата быд во дасьтӧ да йӧзӧдӧ Коми Республикаын гражданскӧй общество институтъяс йылысь да аслас удж йылысь доклад.
Ӧтйӧза палаталысь быдвося докладсӧ ыстӧны тӧдмӧдӧм вылӧ Коми Республикаса Каналан Сӧветӧ да Коми Республикаса Юралысьлы.

26 статья. Ӧтйӧза палатаӧ пырысьлӧн эскӧданпас
1. Ӧтйӧза палатаӧ пырысьлы сетӧны Ӧтйӧза палатаӧ пырысьлысь эскӧданпас (водзӧ – эскӧданпас), коді лоӧ сылысь уджмогъяс эскӧдысь документӧн. Ӧтйӧза палатаӧ пырысь вӧдитчӧ эскӧданпасӧн ассьыс уджмогъяс збыльмӧдан кадколастӧ, кутшӧмӧс вынсьӧдӧма тайӧ Оланпасӧн.
2. Эскӧданпаслысь образецсӧ да сійӧс опишитӧмсӧ вынсьӧдӧны Ӧтйӧза палаталӧн заседание вылын Сӧветлӧн представление серти.
3. Эскӧданпассӧ кырымалӧ Ӧтйӧза палатаӧн Веськӧдлысь.

27 статья. Ӧтйӧза палаталӧн аппарат
1. Ӧтйӧза палаталысь уджсӧ котыртӧмӧн, инӧд боксянь, аналитическӧя, юӧрӧн, сьӧмӧн да материально-техническӧя могмӧдӧ Ӧтйӧза палаталӧн аппарат.
2. Ӧтйӧза палаталӧн аппаратлысь уджсӧ нуӧдӧ исполнительнӧй дирекция, коді лоӧ Коми Республикаса канму учреждениеӧн, кодлӧн эм Коми Республикаса канму канпасӧн да аслас нимӧн печать.
3. Ӧтйӧза палаталӧн аппаратса юрнуӧдысьӧс индӧ чинӧ да мездӧ чинысь Коми Республикаса Веськӧдлан котыр Сӧветӧн вӧзйӧм серти.
4. Ӧтйӧза палаталӧн аппаратса юрнуӧдысь оз вермы лоны Ӧтйӧза палатаӧ пырысьӧн. 
5. Сӧвет Ӧтйӧза палаталӧн медводдза заседание нуӧдан лунсянь 45 лун чӧжӧн ыстӧ Коми Республикаса Веськӧдлан котырӧ Ӧтйӧза палаталӧн аппаратса юрнуӧдысь чинӧ кандидатура серти вӧзйӧм, кутшӧмӧс сетӧ Коми Республикаса Юралысьӧн уполномочитӧм Коми Республикаса олӧмӧ пӧртысь власьт орган (водзӧ – уполномочитӧм орган).
6. Ӧтйӧза палата Ӧтйӧза палаталӧн медводдза заседание лунсянь 5 уджалан лун чӧжӧн гижӧмӧн юӧртӧ уполномочитӧм органӧ сы йылысь, мый заводитчис Ӧтйӧза палаталӧн аппартса юрнуӧдысьӧс индан процедура.
7. Уполномочитӧм орган тайӧ статьяса 6 юкӧнын индӧм уведомление воан лунсянь 20 лун чӧжӧн ыстӧ Ӧтйӧза палатаӧ Ӧтйӧза палаталӧн аппаратса юрнуӧдысь чинӧ кандидатура серти рекомендация татшӧм документъяс содтӧмӧн:
1) кандидатлӧн гижӧмӧн шыӧдчӧм сы йылысь, мый сійӧ абу паныд, медым сылысь кандидатурасӧ пыртісны Коми Республикаса Веськӧдлан котырӧ Ӧтйӧза палаталӧн аппартса юрнуӧдысь чинӧ индӧм вылӧ, кӧні индыссьӧны ов, ним, вич, чужан лун да чужанін; оланін йылысь юӧр, йитчӧм вылӧ телефонъяс; образование йылысь, уджалан опыт йылысь тӧдмӧгъяс, сы лыдын общественнӧй уджын, эм кӧ, судимосьт йылысь юӧръяс, сы лыдын вештӧм либӧ бырӧдӧм йылысь; шӧр уджалан либӧ служитан места да чин йылысь, а сэк, кор шӧр уджалан либӧ служитан местаыс абу — мыйӧн медсясӧ занимайтчӧ, кутшӧм специальносьтыс. 
2) Россия Федерацияса гражданинлӧн паспортлысь либӧ кандидатӧс эскӧдысь мӧд документлысь копия;
3) кандидатлӧн уджалан небӧглысь, удж да (либӧ) общественнӧй удж йылысь мукӧд документлысь копия;
4) кандидатлӧн ас олан туй; 
5) кандидатлӧн вылыс тшупӧда тӧдӧмлун йылысь документлысь копия, а кандидатлӧн кӧсйӧм серти — сідзжӧ уджсикасын содтӧд тӧдӧмлун йылысь, учёнӧй степень, учёнӧй ним сетӧм йылысь;
6) кандидатлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ кандидат гӧтырлӧн (верӧслӧн) да  тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс Россия Федерацияса Президентӧн вынсьӧдӧм справка форма серти;
7) кандидатлӧн сылысь аспасъяс видлалӧм вылӧ сӧгласие.
8. Уполномочитӧм органсянь воӧм рекомендациясӧ да документъяссӧ пуктӧны Сӧветлӧн вӧзйӧм дорӧ Ӧтйӧза палаталӧн аппаратса юрнуӧдысь чинӧ кандидатура серти.
9. Коми Республикаса Веськӧдлан котыр видлалӧ кандидатура серти Сӧветӧн сетӧм вӧзйӧмсӧ тайӧ статьяса 7 юкӧнын индӧм вӧзйӧм да документъяс воан лунсянь 10 уджалан лун чӧжӧн.
10. Кандидатура серти вӧзйӧм видлалӧм бӧрын Коми Республикаса Веськӧдлан котыр тайӧ статьяса 9 юкӧнын индӧм кадколастӧ примитӧ Ӧтйӧза палаталӧн аппаратса юрнуӧдысьӧс индӧм йылысь решение.
11. Сэк, кор Коми Республикаса Веськӧдлан котыр оз примит кандидатура серти вӧзйӧмсӧ, выль кандидатура серти вӧзйӧмсӧ пыртӧны тайӧ статьяӧн урчитӧм пӧрадокӧн.
12. Ӧтйӧза палаталӧн аппаратса юрнуӧдысьӧс индӧны Ӧтйӧза палатаӧ пырысьяслӧн уджмогъяс кадколаст вылӧ да сійӧ збыльмӧдӧ ассьыс уджмогъяссӧ Ӧтйӧза палаталӧн аппаратса выль юрнуӧдысьӧс индытӧдз. 

28 статья. Ӧтйӧза палаталысь уджсӧ сьӧмӧн могмӧдӧм 
		
1. Ӧтйӧза палаталысь уджсӧ сьӧмӧн могмӧдӧмыс пырӧ Коми Республикалӧн рӧскод кӧсйысьӧмӧ.
2. Ӧтйӧза палаталысь уджсӧ могмӧдӧмкӧд йитчӧм рӧскодсӧ артыштӧны лӧсялана во вылӧ Коми Республикаса республиканскӧй сьӧмкудйын торъя стрӧкаӧн.
3. Ӧтйӧза палаталысь аппаратсӧ сьӧмӧн могмӧдӧны сы мында, мыйта артыштӧма Коми Республикаса республиканскӧй сьӧмкудйын Ӧтйӧза палаталысь уджсӧ сьӧмӧн могмӧдӧм вылӧ.

[bookmark: Par306]29 статья. Тайӧ Оланпас вынсялӧм 
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти, тайӧ Оланпаслӧн 1 — 12, 20 — 28 статьяяс кындзи.
2. Тайӧ Оланпаслӧн 1 – 7, 9 – 12, 20 – 28 статьяяс вынсялӧны 2018 вося вӧльгым тӧлысь 11 лунсянь.
Тайӧ Оланпаслӧн 8 статья вынсялӧ 2018 вося моз тӧлысь 1 лунсянь. 
3. Тайӧ Оланпас вынсялӧм бӧрын Ӧтйӧза палатасӧ лӧсьӧдӧны тайӧ Оланпаслӧн 8 статьяӧн урчитӧм кадколастӧ да пӧрадок серти.
4. Коми Республикаса Юралысьлы примитны став колана нормативнӧй инӧда актъяссӧ тайӧ Оланпас збыльмӧдӧм вылӧ.
Коми Республикаса Веськӧдлан котырлы вайӧдны ассьыс нормативнӧй инӧда актъяссӧ тайӧ Оланпас серти.

Коми Республикаса Юралысь 						    С.А. Гапликов 


Сыктывкар
2017 вося рака тӧлысь 3 лун
17-РЗ №


«Коми Республикаса 
Ӧтйӧза палата котыртӧм йылысь 
да сылӧн удж йылысь»
Коми Республикаса Оланпас дорӧ
содтӧд

Коми Республикаса Ӧтйӧза палатаӧ пырысьлы компенсация сетан 
ПӦРАДОК ДА МЫНДА 
сыысь, мый сійӧ Коми Республикаса Ӧтйӧза палатаӧ пырысьлысь 
уджмогъяс збыльмӧдігӧн  видзис ассьыс сьӧмсӧ


1. Коми Республикаса Ӧтйӧза палатаӧ пырысьӧс (водзӧ — Ӧтйӧза палата) Ӧтйӧза палатаӧн Веськӧдлысьлӧн решение серти ыстӧны участвуйтны мероприятиеясын, кутшӧмъяс йитчӧмаӧсь Ӧтйӧза палатаӧ пырысьӧн уджмогъяс збыльмӧдӧмкӧд да кутшӧмъясӧс нуӧдӧны Россия Федерацияса мутасын сылӧн пыр оланінысь бокын.
2. Ӧтйӧза палатаӧ пырысьлы ветлан кадколастсӧ урчитӧ Ӧтйӧза палатаӧн Веськӧдлысь.
3. Поездкаӧ мунан лунӧн лыддьыссьӧ сійӧ луныс, кор Ӧтйӧза палатаӧ пырысьлӧн пыр олан местаысь либӧ Ӧтйӧза палатаӧн Веськӧдлысьӧн урчитӧм местаысь  поездӧн, самолётӧн либӧ мӧд транспорт средствоӧн мӧдӧдчан лун, а поезкаысь бӧр воан лунӧн — Ӧтйӧза палатаӧ пырысьлӧн пыр олан местаӧ либӧ Ӧтйӧза палатаӧн Веськӧдлысьӧн урчитӧм местаӧ индӧм транспорт средствоӧн воан лун. Кор транспорт средство мӧдӧдчӧ 24 часӧдз бӧръясӧ пыртӧмӧн, поезкаӧ мунан луныс лыддьыссьӧ ӧнія сутки, в 00 чассянь да сёрджык — водзӧ лоан суткиӧн. 
4. Поездкаысь воӧм бӧрын Ӧтйӧза палатаӧ пырысь 3 уджалан лун чӧжӧн сетӧ Ӧтйӧза палаталӧн аппаратӧ отчёт урчитӧм форма серти сы йылысь, мый сы мындатӧ сьӧм видзӧма Ӧтйӧза палатаӧ пырысьӧн уджмогъяс збыльмӧдӧмкӧд йитӧдын.
5. Ӧтйӧза палатаӧ пырысьлы ас сьӧм тшӧт весьтӧ вӧчӧм рӧскодсӧ компенсируйтӧ Ӧтйӧза палаталӧн аппарат 5 уджалан лунысь оз сёрджык сійӧ лунсяньыс, кор сійӧ сетӧ рӧскод эскӧдысь документъяссӧ.
6. Ӧтйӧза палатаӧ пырысьлы Ӧтйӧза палатаӧ пырысьӧн уджмогъяс збыльмӧдӧмкӧд йитӧдын ас сьӧм тшӧт весьтӧ вӧчӧм рӧскодсӧ компенсируйтӧны та мында: 
1) олан жыр медалӧмысь рӧскод – лӧсялана документъясӧн эскӧдӧм збыль рӧскод мында, но 1500 шайтысь абу унджык суткинас;
2) суточнӧй мынтӧм вылӧ рӧскод – Ӧтйӧза палатаӧ пырысьӧн уджмогъяс збыльмӧдӧмкӧд йитӧдын пыр олан местаысь бокын олігӧн 100 шайт мында быд лунысь;
3) Ӧтйӧза палатаӧ пырысьӧн уджмогъяс збыльмӧдан местаӧдз да сылӧн пыр олан местаӧдз бӧр туйысь либӧ Ӧтйӧза палатаӧн Веськӧдлысьӧн урчитӧм местаӧдз рӧскод (транспорт вылын пассажиръясӧс быть страхуйтӧм вылӧ страхӧвӧй взносъясысь, проезднӧй документъяс оформитӧмысь услугаяс мынтӧмысь, поездъясын узьлан кӧлуйӧн вӧдитчӧмысь рӧскод пыртӧмӧн) - проезднӧй документъясӧн эскӧдысь збыль рӧскод мында, но абу унджык донысь:
кӧрт туй транспортӧн – скорӧй фирменнӧй поездлӧн купе вагонын (услугаястӧг), скоростнӧй поездлӧн пукалан местаясӧн вагонын (услугаястӧг);
ва транспортӧн – регулярнӧя ветлысь да пассажиръясӧс комплекснӧя могмӧдан морскӧй суднояслӧн V группаса каютаын, быдлаӧ ветлан ювывса суднояслӧн II категория каютаын, паромӧн вуджан суднояслӧн I категория каютаын; 
сынӧд транспортӧн - экономическӧй класса салонын;
автомашина транспортӧн (ас машина кындзи) – небыд откиднӧй пуклӧса  автобусъясын;
кор проезднӧй документъясыс абуӧсь (сы лыдын вошисны), а сідзжӧ кор ветлісны ас автомашина транспортӧн, то туйысь мынтысьӧм вылӧ рӧскодсӧ компенсируйтӧны сэк, кор документъясӧн эскӧдӧны, мый Ӧтйӧза палатаӧ пырысь вӧлі сэтшӧмтӧ мероприятие нуӧдан местаын, кутшӧм йитчӧма Ӧтйӧза палатаӧ пырысьлӧн уджмогъяс збыльмӧдӧмкӧд, да транспорт организациялӧн  справка подув вылын кӧні индӧма, уна-ӧ медічӧт туй доныс вӧлі сійӧ луннас, кор Ӧтйӧза палатаӧ пырысь ветліс индӧм мероприятие нуӧдан местаӧ.
7. Рӧскод бергӧдӧмсӧ, мый йитчӧма Ӧтйӧза палатаӧ пырысьӧн уджмогъяс збыльмӧдӧмкӧд, финансируйтӧны сы мында, мыйта артыштӧма лӧсялана финансӧвӧй во вылӧ Коми Республикаса республиканскӧй сьӧмкудйын Ӧтйӧза палаталысь уджсӧ сьӧмӧн могмӧдӧм вылӧ.  


